
Carta kuu uu n-kidava'a Spalu
nuu ilayiu Corinto

Kidava'a Spalu nuu fiayiu ka jandixa Jesucristu
fluu nani Corinto

1 Mee-da, Spalu, xaxe'e xa da n-juini lanyuux,
kuu-da iin se n-tunda'a Jesucristu. Xi'in fiani-ro
Timoteo, kidava'a-da carta ya'a nuu hayiu ka
jandixa Ianyuux fiuu nani Corinto. Diuni ki-
dava'a-da nuu ntdaa fayiu n-kaxi Ianyuux xn-
daxio nitu'u distrito Acaya. N-kida diin fia'a
Ianyuux mee-n, xa kada koio-n xa juini mee-ia.
2 Na taxi Taa-ro Ianyuux xi'in Xto'o-ro Jesucristu
xXamani-ia nuu-n, te na kada-ia xa kutuu va'a
koio-n.

Kue'evida n-ya'a Spalu
3 Na kuta'u-ro Ianyuux. Taa Xto'o-ro Jesucristu
kuu-ia. Nani kundau iniiin seyii da'ya-s, dani kun-
dau ini fia'a Ianyuux mee-ro. Nujuiin-ia difii-ro
Xa taxi-ia tnu'u kanu ini. 4 Dava'a nga xa ya'a-da,

te taxi-ia tnu'u kanu ini. Tax1 -ia tnu'u kanu ini
mee-da, xa kua'a-da xa jufia'a-da tnu'u kanu ini

nuu inka fayiu. Dava'a nga xa io xa ya'a koio
mee-i, te kua'a-da xa jufia'a-da tnu'u kanu ini nuu
mee-i, Xaxe'e Xa n-taxi Ianyuux tnu'u kanu ini
nuu mee-da. > Kue'e vida n-ya'a Cristu, te xaxe'e
xa kunduu-da xi'in Cristu, kue'e vida ya'a mee-da
tuku. Ko nujuiin Cristu difii-da xa taxi-ia tnu'u
kanu ini, xa kundee ini-da. Nani ya'a-da xa ya'a
ka-da kue'e vida, dani taxi-ia xa taxi ka-ia kue'e

tnu'u kanu ini, xa kundee ini-da. ¢ Kue'e vida ya'a
mee-da, xa kutuu koio mee-n xi'in Ianyuux kuia
ma jin ndi'i. Te nujuiin-da difii-n, xa taa-da tnu'u
kanu ini, xa kunduu na'i koio ka-n xi'in lanyuux.
Nujuiin Cristu difii mee-da, xa kada-ia xa kundee
ini mee-da, te kunujuiin-ia difii mee-n, xa kada-ia

xa kundee ini koio mee-n. Du'a kutuu va'a koio
mee-n xi'in lanyuux kuia ma jin ndi'i. Te du'a

kundee ini koio-n hora kue'e vida ka ya'a mee-n
nd kue'e vida ka ya'a mee-da. 7 Xndaxio-da kue'e
confianza nuu-n. Xna'a-da xa nani ka kunduu-n
xi'in-da hora kue'e vida ka ya'a-da, dani ka kun-
duu-n xi'in-da hora ka tnii-da tnu'u kanu ini taxi
Ianyuux.

8 Nani-da ku'a-da, juini-da xa kutnuni ini koio-n
xa yo kue'e vida n-ya'a-da hora n-xo tuu-da Asia.
Kue'e xa kue'e vida n-ya'a-da. Nde n-xee xa fia

n-kundee ini ka-da, te n-xani ini-da xa kuu-da.

9 N-ka xo0 na'a-da xa io xa kuu-da xaxe'e xa kun-
duu-da xi'in Cristu. Ko du'a n-kuu xa koo-da con-
fianza nuu Ianyuux. Ia nadandoto ndiyi kuu-ia.
10 X3 n-dakaku iia'a-ia, te vitna dakaku fia'a-ia,
xa du'a ma kuu koio-da. Te xndaxio-da confi-
anza nuu-ia xa dani dakaku fia'a-ia. 11 Mee-n
tuku, kua'a-n xa chindee fia'a-n. Kajan ta'u

koio-n xaxe'e-da. Nux kue'e-n na kajan ta'u
xaxe'e-da, dani kue'e-n jufia'a koio xa n-kuta'u-n
nuu lanyuux hora dakaku fia'a-ia.

Nakuenda n-kukuee Spalu xa ji'in-s fiuu Corinto

12 Jo iin xa kida xa yo kuvete-da. Na tuu nax
tekuechi fia'a anu-da. Meni xava'a n-ka kida-da
Nufiayiu ya'a, fla n-ka danda'u fia'a-da ni mee-n
ni inka fiayiu. N-chindee fia'a Ianyuux xa du'a

xtuu-da. Nadu xaxe'e xa va'a ka xani ini mee-da,
kuu xaxe'e xa n-taxi lanyuux xamani-ia. 13 Kaxi
kaxi kidava'a-da nuu-n, xa ka'u koio-n, te kut-
nuni ini koio-n tnu'u-da. Juini-da xa kutnuni
ini va'a koio-n. 14 Na n-xo tuu-da xi'in-n, n-ka
kixe'e-n xa kutnuni ini-n xa ja'an-da, xa kida-da,
ko dava ni. Juini-da xa va'a ka kutnuni ini koio-n.
Kiu na ndixi Xto'o-ro Jesucristu, te juini-da xa
kua'a-n xa ja'an va'a koio mee-n xaxe'e mee-da,
nd ja'an va'a koio mee-da xaxe'e mee-n. 15 N-xo

na'a-da xa kuvete koio-n nux kotoni'ni fia'a-da.
Xijjan kuu xa n-xani ini-da xa xee-da fiuu mee-n

ki'na nuu. Te du'a kuvete koio-n xa kotoni'ni
fa'a-da uu vuelta. 16 N-xani ini-da xa ki'na ka
mee-n kotoni'ni fia'a-da, hora na ya'a-da xa ji'in-da
Macedonia. Te dada kotoni'ni fia'a-da inka vuelta,
hora na ndixi-da xa n-xe'en-da Macedonia. Nux
du'a n-kuu, te n-ka kua'a-n xa chindee fa'a-n xa
ji'in-da Judea. 17 4Ka xani ini-n xa n-juini-da xa
danda'u fa'a-da u? ¢Ka xani ini-n xa uu tnu'u-da
io a? Na ndaa. Natu ja'an mee-da na ka ja'an
Nayiu fia ka jandixa Cristu, fatu ja'an-da “joon”
ni fia ja'an-da “fia'a” idini vuelta. 18 Nani ja'an
Ianyuux, dani ja'an mee-da. Nux ja'an-ia “joon”,
te “joon” kuu. Te nux ja'an-ia “fia'a”, “na'a” kuu.
Te du'a ja'an mee-da tuku. 19 Mee-da xi'in Silvanu
xi'in Timoteo, n-ka kachitnu'u-da tnu'u va'a Jesu-
cristu nuu-n. Jesucristu kuu Da'ya Yii Ianyuux,
te mee-ia, fiatu ja'an-ia “joon” ni fia ja'an-ia “fia'a”
idini vuelta. Nux iin xXa ja'an-ia xa kada-ia, te du'a
kida-ia. 20 Chikida Jesucristuntdaandiondjua'an
ntdaa tnu'u n-taxi lanyuux. jXijan kuu xa ja'an-ro
xa du'a na koo! Xaxe'e Jesucristu xia'an-ro xa

n-kuta'u-ro nuu Ianyuux. 21 Kida Ianyuux xa kun-
duu -ro xi'in Cristu. Kida-ia xa ka kunduu mee- -da
xi'in-ia, te kida-ia xa kunduu koio mee-n xi'in-ia.
N-kaxi fia'a-ia mee-ro, xa ku kuu-ro fiayiu mee-ia.
22 Kuu nd kuu xa n-dakeé tnuni fia'a Ianyuux xi'in
iin sellu. X4 n-taxi-ia Espiritu Ii, xa kadatniu-ia
anu-ro. Xi'in Espiritu Ii, n-taxi-ia tnu'u-ia, xa kutuu
va'a-ro xi'in-ia.

23 Na'a Ianyuux xa kida-da, te ja'an ndaa-ia
xaxe'e-da nakuenda kuu xa ta xee ka-da Corinto.
Xaxe'e mee-n ta xee ka-da, chi fia juini-da xa
kudeen fia'a-da. Te io anu-da xa kuu-da nux fia
ndaa ntdaa xa ja'an-da. 24 Nadu juini-da xa tax-
nuni-da nuu-n xa jandixa koio-n. Chi va'a na'a-da
xa ka jandixa-n Jesucristu te ka kunduu-n xi'in-ia.
Xajuini-da kuu xa chindee fia'a-da, xa kuvete koio
ka-n.

2

1 Xaxe'e xa fia n-juini-da xa kudeen fia'a-da
inka vuelta, n-xani ini-da xa ma xXee-da Corinto
vitna. Na n-juini-da xa ku tnau ini ka-ro. 2 Nux
n-kida-da xa ku tnau ini koio mee-n n-kuu, te
du'a kada-da xa ku tnau ini fiayiu ka kida xa ku-
vete mee-da. 3 Xijan kuu xa n-kidava'a-da nuu-n.
N-juini-da xa kuvete-da xi'in-n hora na xee-da
jjan, fia n-juini-da xa ku tnau ini-da xaxe'e-n.
N-xio-da confianza nuu-n xa kuvete koio ntdaa

mee-n hora kuvete mee-da. 4 Yo n-xo ndu ini-da
te n-xo tnau ini-da, hora n-kidava'a-da carta ijan.
Xa diko n-xo nda'i-da. Ko fatu n-kidava'a-da xa
ku tnau ini koio-n. N-juini-da xa jini koio-n nada
xemani fia'a-da.

Io xa taxkanu ini-ro se n-kida xa u'u

> Jo iin se n-kida xa tnau ini-ro. Hora n-Kkida-s
kuechi, n-kida-si xa tnau ini mee-da, te n-kida-si
Xa n- ka tnau ini ntdaa mee-n tuku. Ko fatu
juini-da xa kodo ka ja'an-da. 6 Na n-ka nataka-n,

te n-ka kida u'u-n se ijan, ko vitna maxku kada
u'u ka-n-si. 7 Vitna io xa taxkanu ini koio-n-si,
Xa jufia'a koio-n tnu'u kanu ini nuu-s, xa maxku
kuita ka anu-s. 8 Xijan-da nuu-n xa dande'a-n-si

xa xandaa kuu xa Xemam-n si. 9Xa n- -kidava' a -da
nuu-n, xa kototnuni fia'a-da, nux jandixa fa'a-n,

a fia'a. 10 Taxkanu ini koio-n-si, te dani taxkanu
ini mee-da mee-s. Na'a Cristu xa dava'a nga xa
n-taxkanu ini-da, n-taxkanu ini-da xaxe'e mee-n.
11 X4 n-taxkanu ini-da-si, xa maxku danda'u fia'a
Satanas, chi va'a xini-ro nanda kidatniu-i.

Natu n-kundaa n-kuvatu anu Spalu

12 Na n-xee-da fiuu nani Troas, xa jufia tnu'u-da
tnu'u Cristu nuu fayiu ijan, te n-kida Xto'o-ro Jesus
xa n-ka xeka va'a fayiu jan tnu'u-da. Kuu na kuu
Xa n-najaan-ia in ye'e kalmu nuu-da. 13 Ko fiatu
n-xo kundaa n-xo kuvatu anu-da, xaxe'e xa natu
n-nanitna'a-da xi'in fiani-ro Tito ijan. Xijan kuu xa
n-kee-da Troas, xa ji'in-da Macedonia.

Ndaku-ro xaxe'e Cristu

14 Cristu Jesus kuu Ia kunxa'nu ka. Na kuta'u-da
Ianyuux xa ndeka fia'a-ia nuu iin yujun fiayiu ka
jandixa Cristu Jesus. Xaxe'e mee-da xite ni'na
tnu'u-ia nitu'u lado, na xite ni'na in diko vidi
xe'en. 15 Chi mee-da kuu diko duxa doko Cristu
nuu lanyuux. Te nani xXite ni'na diko jan nuu fiayiu
dakaku-ia, dani xite ni'na nuu fiayiu ma dakaku-ia.
16 Nuu fiayiu fia ka jandixa Cristu, diko ka'ni fiayiu
ka kuu-da. Ko nuu fiayiu ka jandixa Cristu, diko

kada xa kutuu va'a koio-i ka kuu-da. ¢Te jundu ka
kuu mee-da xa du'a koo? 17 Natu ka kuu mee-da nd
ka kuu inka fiayiu, xa ka nadama-i tnu'u lanyuux,
xa ni'i koio-i xa ka juini mee-i. Mee-da kuu fiayiu
ka kunduu xi'in Cristu. N-tunda'a fia'a lanyuux, xa
jufia'a-da tnu'u Jesucristu nuu fayiu. Ka ja'an-da
xi'in xandaa, te xini-ia ntdaa xa ka kida-da.

3

fin tratu xee

1Horaja'an-da xa'a te, ;ka xani ini-n xa kixe'e-da
Xa najuen tnu'u-da mee-da inka vuelta? ¢lo xa
dande'a fia'a-da iin tutu ja'an xa fayiu va'a kuu-da
u? ;0 io xa kajan-da xa kadava'a koio mee-n tutu
jan xaxe'e-da u? Chi du'a ka kida dava fayiu.
2Mee-n ka kuu tutu ja'an va'a xaxe'e-da nuu fayiu.
Xa n-kida Ianyuux xa va'a xemani fa'a-da. Te
ntdaa fayiu xini xa'a, te ka'u-i tutu jan. 3 Mee-n
ka kuu tutu n-kidava'a Cristu. Mee-da, diko
ni n-ka kachitnu'u-da_tnu'u va'a-ia. N- kldava a
Cristu tnu'u-ia anu-n. Xi'in tinta fia n-kidava'a-ia,
n-kidava'a-ia xi'in Espiritu Ii. Te Espiritu Ii kuu
Espiritu lanyuux Ndito. Na n-kidava'a-ia nuu yug,
n-kidava'a-ia xiti anu fayiu.

4 Xaxe'e xa jandixa-da Cristu, io-da confianza
nuu Ianyuux xa du'a kuu. > Meni mee-da, fia
kua'a-da xa kada-da ni iin. Ntdaa xa kida-da,
kida-da xaxe'e xamani Ianyuux. ¢ N-kida Ianyuux
iin tratu xee, te dada n-kida-ia xa jufia'a mee-da
tnu'u va'a jan nuu fiayiu. Nadu xa io xa jandixa-ro
tnu'u ta'u tniu Moisés, kuu xa kada-ro xa juini
Espiritu lanyuux. Chi tnu'u ta'u tniu Moisés kida

xa kuu-ro xi'in kuechi-ro, ko kida Espiritu lanyuux
xa kutuu va'a-ro xi'in lanyuux kuia ma jin ndi'i.

7 Na n-tnii Moisés tnu'u ta'u tniu, tnu'u
n-kidava'alanyuux nuuuu yuu ijjan, tendii xa ndii

nuu Moisés. Ndii nuu- s Xaxe'e Xa n-nanitna'a-s
Xi'in JTanyuux. Te xaxe'e xadifiu jan, fia n-kua'a

Nayiu Israel xa kunde'a koio-i nuu-s. Ko dada,
kuee ni kuee ni n-xe ndi'i xadifiu jan. Na n-tnii
Moisés tnu'u ta'u tniu, n-xia'an-si xa n-kuta'u-s
nuu Ianyuux. Te tnu'u ta'u tniu kida xa kuu koio
Aayiu xi'in kuechi-i. 8 Mee-ro, xa n-ka tnii-ro tnu'u
taxi Espiritu Ii. Te yo va'a ka xa va'a ka tnu'u taxi
Espiritu [i dada tnu'u ta'u tniu n-tnii Moisés. Xijan
kuu xa xia'an-ro xa n-kuta'u-ro nuu lanyuux.
9Va'a xa va'a tnu'u ta'u tniu, ko kida tnu'u ta'u

tniu xa kuu koio-ro xi'in kuechi-ro. Va'a ka xa
va'a ka xa ja'an lanyuux xa fia tuu na kuechi-ro

io, xaxe'e xa jandixa-ro tnu'u va'a Jesucristu. 10Yo
va'a tnu'u ta'u tniu, ko na kuu xa natu xinifiu'u
ka, nux dadavatna'a-ro xi'in tnu'u va'a Jesucristu.
11 Chi nux va'a xa vax ndi', yo va'a ka xa nuncas
ma jin ndi'i.

12 Xaxe'e xa ka xini-da xa du'a kuu, xijan kuu
xa fatu ka kujanuu-da xa ja'an kaxi-da. 13 Natu ka
kida mee-da na n-xo kida Moisés, xa n-xo dada'u-s
nuu-s iin da'ma, xa maxku jini koio fiayiu Israel xa
vax ndi'i xadifiu nuu-s. 14 Ko fiayiu jan, fiatu du'a
n-ka kutnuni ini-i. Te nde vitna, hora ka ka'u fiayiu
Israel tnu'u ta'u tniu, te kuu nd kuu xa dani da'u
nuu-ida'majan, xa ma kutnuniinikoio-i. Chiio xa
jandixa iin fayiu Cristu, te dada dita Cristu da'ma
jan. 15 Nde vitna, fiatu ka kutnuni ini-i. Ka ka'u-i
tnu'u ta'u tniu n-xia'an Ianyuux nuu Moisés, ko

flatu ka kutnuni ini-i nax ja'an. 16 Ko nux jandixa
#in Nayiu Xto'o-ro Jesucristu, te xikojuiin da'ma
jan nuu-i. 17 Te iin nuu kuu Xto'o-ro Jesucristu
xi'in Espiritu Ii. #n fayiu, nux kidatniu Espiritu
Xto'o-ro Jesucristu anu-i, te du'a tuu va'a-i xi'in
Ianyuux. 18 Xijan kuu xa ntdaa mee-ro, fiatuka
da'u nuu-ro da'ma jan. Kuu-ro na kuu iin spejo
nuu kixee dindu'a Ianyuux te xeye'e nuu inka
Nayiu. Te diuni, dama fia'a-ia mee-ro. Tnii-ro xa
tnii-ro xadifiu-ia, te du'a dama fia'a-ia mee-ro, xa
ku kuu-ro na kuu Cristu. Xa'a kuu xa kida Espiritu
Xto'o-ro Jesucristu.

4

1Xaxe'e xa n-kundau ini fia'a lanyuux mee-da,
n-ta'u tniu-ia xa dafia jufia tnu'u tnu'u Jesucristu
nuu fayiu, te xijan kuu xa fia kuita anu-da.
2 Daxio-da ntdaa xa yida'u, xi'in ntdaa xa kada
xa kujanuu-da nuu fayiu Xi'in nuu Ianyuux. Na
danda'u-da fayiu, fiatu dama-da tnu'u Ianyuux.
Ka xini ntdaa fayiu Xa ja'an-da xandaa, te ja'an
ndaa anu-i xa kuu-da se ja'an xandaa. Te na'a
Ianyuux nax kida-da, te teku-ia nax ja'an-da.
3 Xian tnu'u-da tnu'u Jesucristu nuu fayiu. Nux
Natu ka kutnuni ini fayiu tnu'u jan, kuu xaxe'e
xa fa ka juini-i xa jandixa-i Cristu. 4 Xaxe'e xa
Na ka juini-i, te xadi kui'na anu-i, xa maxku kut-
nuni ini koio-i tnu'u Jesucristu. Taxnuni kui'na
nuu fuflayiu vitna, te kida-i xa fiatu ka xini fiayiu
xa n-kida Cristu xaxe'e-ro. Ia kunxa'nu ka kuu
Cristu, te na kuu iin xa difiu xa difiu kuu tnu'u
va'a-ia. Ko fiatu ka xini fiayiu Xa n-tunda'a Ianyuux
Cristu, xa taxnuni-ia nuu ntdaa xa io, fatu ka

Xini-1 xa nani kuu Ianyuux dani kuu Cristu tuku.
5 Natu kachitnu'u-da tnu'u Jesucristu, xa kunduu
koio-n xi'in mee-da, kachitnu'u-da tnu'u Jesu-
cristu, xa kunduu koio-n xi'in mee-ia. Jesucristu
kuu Xto'o-ro, te mee-da ka kuu se xinokuechi nuu
mee-n, xaxe'e Xxa xemani-da Jestus. 6 Na n-ta'u
tniu lanyuux xa ndii ngandii nuu nee, xa kua'a-ro
xa kunde'a-ro xa io fiufiayiu ya'a, da n-tunda'a
Ianyuux Cristu fiufiayiu, Xa kua'a-ro xa jini-ro
Ianyuux. Hora xini-ro nuu Jesucristu, Xini-ro
xadifiu lanyuux, xini-ro xa Ia kunxa'nu ka kuu-ia,
Ia taxnuni nuu ntdaa xa io.

Nayiu ka jandixa Cristu kuu-ro

7 Xa n-xini-da xadifiu lanyuux te xian tnu'u-da
tnu'u Jesucristu nuu fayiu, kuu #in xa va'a xa va'a
Xa ni #n fayiu fia neva'a. Na kuu kidi fiu'u ka
kuu-da. Na tuu na xadifiu mee-da. Meni xadifiu
Ianyuux io. Na jufia tnu'u-da tnu'u Jesucristu nuu
Nayiu, ma jini koio fa'a-i mee-da, jini koio-i xa
taxnuni Ianyuux kunxa'nu ka. 8Juini kue'e vida
ya'a-da, ko chindee fia'a Ianyuux xa kundee ini
na'i-da. Juini kue'e xa da ndu ini fia'a, ko fatu
kuita anu-da. 9 Juini ka xini u'u fia'a-s, ko fiatu
dandoo fia'a Ianyuux. Juini ka jantna'a-s xi'in-da,
ko ma ka'ni fia'a-s. 10 Kiu xi'in kiu dava'a nga fiuu
nuu tuu-da, kuu na kuu xa xi'i mee-da na n-xi'i
Jesus. Ko n-nandoto Jesus, te kida-ia xa dani tuu
ka mee-da. 11 Xaxe'e xa kunduu-da xi'in Cristu
Jesus, te kiu xi'in kiu ka juini fiayiu Xxa ka'ni fia'a-i.
Hora xini fia'a fiayiu mee-da, Xini-i Xa kida Jesus xa
tuu na'i ka mee-da na tuu na'i ka mee-ia. 12 Xijan

kuu xa xi'i mee-da, xa kutuu va'a koio mee-n xi'in
Ianyuux.

3Ja'an tnu'u Ianyuux: “N-jandixa-r. Xijan kuu
xa n-ja'an-r.” Mee-da tuku. Io-da confianza
nuu lanyuux. Jandixa-da tnu'u va'a, tnu'u Je-
sucristu. Xijan kuu xa xian tnu'u-da tnu'u jan
nuu fayiu. 14 Xini-da xa na n-nadandoto Ianyuux
Xto'o-ro Jesus, dani nadandoto fia'a-ia mee-da
tuku. Ndone'e fia'a-ia mee-da xi'in mee-n, xa
kutuu-ro, nduu-ro, xi'in Jesus nuu tuu Ianyuux
kuia ma jin ndi'i. 15 Kundee ini-da xaxe'e mee-n.
Kundee ini ka-da, xa kue'e xa kue'e ka fiayiu tnii
koio xamani Ianyuux. Te dada jufia'a-i xa jufia'a-i
xa n-kuta'u-i nuu lanyuux, xa ndadaka'nu-i xa
ndadaka'nu ka-i mee-ia.

16 Xijan kuu xa fia kuita anu-da. Juini kue'e vida
ya'a-da, te fatuka kundee va'a yiki kufiu-da, ko fa
kuita anu-da. Kiu xi'in kiu kida Ianyuux xa tuu
va'a xa tuu va'a ka anu-da. 17 Juini kue'e vida
ya'a-da vitna, ko fia kuu né kuu iin xa vee, chi kida
xa kutuu va'a-ro mee-n xi'in mee-da xi'in Cristu
kuia ma jin ndi'i. Vax ndi'i xa ya'a-da kue'e vida, ko
nuncas ma jin ndi'i xa kutuu va'a-da xi'in Cristu.
Na kuu iin xa kuta'u nga-da kuu, te fia tuu xa ka'nu
ka. 18 Xijan kuu xa fiatuka xini-da nax io fiufiayiu.
Xini-da naxionuu tuu Cristu Jesus. Vax ndi'intdaa
Xa 10 fufiayiu, ko nuncas ma jin ndi'i Xxa io nuu tuu
Cristu Jesus.

)

1 N4 kuu iin ve'e todo fiufiayiu ya'a, kuu yiki
kufiu-ro. Xini-ro xa nux danaa koio-s ve'e jan,
te nataxi Ianyuux iin ve'e xee andiu. In ve'e fa
n-kidava'a nda'a fiayiu, iin ve'e nuu kutuu-ro kuia
ma jin ndi'i. 2 Nini tuu-ro ve'e fiuflayiu ya'a, xenu

ini-ro, chi kukajan ini-ro xa tnii-ro ve'e xee andiu.
3 Kuu nd kuu xa ndunuu-ro da'ma xee, Xxa nuncas
koo vichi-ro. 4Vitna tuu-ro ve'e ya'a xa kuu yiki
kufiu-ro, Xenu ini-ro te kue'e vida ya'a-ro. Nadu
xa juini-ro xa dandoo-ro ve'e tu'u, chi juini-ro xa
tnii-ro ve'e xee. Xini-ro xa iin kiu kuu-ro. Ko
hora tnii-ro yiki kufiu xee, dada nuncas ma kuu
ka-ro. Kutuu va'a-ro xi'in lanyuux andiu kuia ma
jin ndi'i. > N-kida tu'a fia'a Ianyuux mee-ro xa du'a
kuu. Te x4 n-taxi-ia Espiritu Ii, xa kutnuni ini-ro xa

du'a kuu. . _ .
6 Xijan kuu xa fatu kuita anu-da. Xa tuu na'i

ka-da fiufiayiu ya'a, kuu xa ta xee ka-da ve'e xee.
Na xee-da nde ijan, kutuu va'a-da xi'in Xto'o-da.
7 Nufiayiu ya'a, jandixa-da-ia, ko ijan, jini-da-ia
nuu xi'in nuu. 8 Xijan kuu xa fiatu kuita anu-da.
Va'a ka xa ji'in-da xa kutuu-da xi'in Xto'o-da, dada
xa kutuu ka-da ya'a. 9 Xijan kuu xa kida-da xa
tna ini Xto'o-da. Nux kutuu ka-da ya'a, a kutuu-da
xi'in-ia ijan, ko juini-da xa kada-da xa tna ini
mee-ia. 10 Chi io xa kunujuiin-ro, ntdaa-ro, nuu
Cristu. Ndadandaa fa'a-ia, na dande'a fia'a-ia
ntdaa xa n-kida-ro na n-xo tuu-ro hufiayiu ya'a.
Nani n-kida-ro, dani tnii-ro. Kada-ia cuenta nuu
in i#in-ro, nux n-kida-ro xava'a, a n-kida-ro xa natu
Xinifiu'u.

Maxku jantna'a koio ka-n xi'in Ianyuux

11 Xjjan kuu xa, xaxe'e xa xini-da xa io xa yu'u
koio ntdaa fayiu nuu Ianyuux, kidatniu-da xa
naxino ini fiayiu xXa jandixa-i Cristu. Xini va'a
Ianyuux nax kida-da, te xini-da xa mee-n tuku,

va'a ka xini-n nax kida-da. 12 Nadu xa inka vuelta
ja'an va'a-da xaxe'e mee-da. Xa juini-da, kuu xa

kua'a koio mee-n xa ja'an va'a-n xaxe'e-da nuu se
kui'a ja'an. Xnde'a-s nanda kaa-da, ko fia ka xini-s
nax kuu anu-da. 13 Nux n-nduloko-da, nduloko-da
xaxe'e lanyuux. Nux va'a xani ini-da, va'a xani
ini-da xaxe'e mee-n. 14 Xaxe'e xa xemani fia'a
Cristu mee-da, kida-da ntdaa xa kida-da. Xini-da
Xa n-xi'l mee-ia xaxe'e ntdaa fayiu, te xijan kuu
xa kuu nd kuu xa ntdaa fiayiu n-ka xi'i. 15 N-xi'i-ia
xaxe'e ntdaa fayiu, xa fayiu ka jandixa mee-ia,
mayo ka-1 kutuu koio xaxe'e mee-i, ko kutuu
koio-i xaxe'e mee-ia. 16 Natuka ja'an-da nanda
kaa iin fayiu. Nde Cristu, juini tuku n-xani ini-da
xaxe'e-ia, ko vitna va'a xini-da jundu kuu-ia.
17 #in flayiu, nux kunduu-i xi'in Cristu, xa n-ndada
Xee-ia-i. Ntdaa xa n-xo kuu-i xa n-ya'a. Xa kuu-i
vitna, xa xee kuu.

18 Ntdaa xa'a n-kida Ianyuux. Xa ka kida fiayiu
kuechi, kuu na kuu xa ka jantna'a-i xi'in lanyuux.
N-tunda'a Ianyuux Cristu, xa kada-ia xa kutuu
mani koio fayiu xi'in Ianyuux. N-kida Cristu
xa tuu mani mee-da xi'in Ianyuux, te n-tunda'a
Na'a-ia xXa jufia tnu'u-da tnu'u Jesucristu nuu nt-
daa fiayiu, Xa mee-i tuku kutuu mani koio-1 xi'in
Ianyuux. 19 Xa ja'an-da kuu xa'a. Na n-xi'i
Cristu, n-kida Ianyuux xa kutuu mani Ianyuux
Xi'in fiayiu fiufiayiu. Nux jandixa iin fayiu Cristu,
te matuka kada kuenda Ianyuux kuechi-i. N-taxi
Ianyuux tnu'u Jesucristu nuu mee-da, Xa jufia
tnu'u-da nuu ntdaa fayiu, Xxa kutuu mani koio
fayiu xi'in Tanyuux. 20 Xijan kuu xa kuu-da ba-
jadori n-tunda'a Ianyuux xaxe'e Cristu. Hora
xian tnu'u-da tnu'u Jesucristu nuu hayiu, kuu
nd kuu xa mee lanyuux ja'an nuu-i. Xaxe'e

Cristu xijan-da: “Maxku jantna'a koio ka-n xi'in
[anyuux.” 21 Cristu, nuncas fia n-kida-ia ni iin
kuechi. N-kida u'u Ianyuux Cristu, xa ma kuu

mee-ro xi'in kuechi-ro. Xaxe'e xa kunduu-ro xi'in
Cristu, te ja'an Ianyuux xa fia tuu na kuechi-ro io.

6

1 X4 n-ka tnii-n xamani taxi Ianyuux. Ka
kunduu-n xi'in Cristu Jesus. Kidatniu-da xi'in
Ianyuux, xa kajan-da nuu-n xa kada koio-n xa
kada koio ka-n xava'a. 2Ja'an tnu'u lanyuux:

Va'a tiempo n-teku-r tnu'u-n.

Kiu ijjan n-chindee fia'a-,

xa kutuu va'a-n xi'in-r.

Te ja'an-da nuu-n xa vitna kuu tiempo va'a, te
vitna kuu kiu chindee Ianyuux fiayiu, Xxa kutuu
va'a koio-i xi'in-ia.

3Kida-da xava'a, xa ni iin flayiu ma ndua xaxe'e
iin xa kida mee-da. Kida-da xava'a, xa ni in
Nayiu ma kua'a xa kui'a ja'an-i xaxe'e tniu kida-da.
4Ntdaa xa ka kida-da, juini-da xa dande'a-da nuu
hayiu Xxa Ianyuux kuu Xto'o-da te ka kida-da xa
juini mee-ia. Juini kue'e vida ya'a-da, te kiti ini
Nayiu nuu-da, te ka xini u'u fa'a-i, ko kundee
ini-da. S5 Juini ka janfia'a-i, te ka chindi'u fia'a-i
vekaa, ko kundee ini-da. Te kidatniu-da nde
n-xiau loko-da, ko kundee ini-da. Juini fia tuu
tiempo xa kidi-da, te n-xo xio-da doko, ko kundee
ini-da. ¢ Kida-da xava'a. Juini-da xa jini ka-da
Ianyuux. Ndetu kuee-da nuu fiayiu. Va'a-da. Ki-
datniu Espirituli anu-da. Xemani-da lanyuux xi'in
Rayiu. 7 Xian tnu'u-da xa kuu xandaa. Xi'in xa tax-
nuni Ianyuux, kida-da xava'a. Te xi'in xava'a jan,

kuu na kuu xa jantna'a-da xi'in ntdaa xa fia kuu
xandaa. Jantna'a-da xi'in nda'a kua'a-da, xi'in
nda'a datni-da, xa kundee-da. 8 Uun tnee xndaxio
Nayiu Xafiu'u nuu-da, te uun tnee kui'a ka ja'an
Na'a-i. Uun tnee tekuechi fia'a-i, te uun tnee ka
ja'an-i xa se va'a kuu-da. Ka ja'an-i xa danda'u-da
hayiu, ko ja'an na'i ka-da tnu'u Ianyuux, tnu'u
xandaa. 9 Ka ja'an flayiu xa fia ka xini fia'a-i, ko
va'a xini fia'a Tanyuux. Io-da xa kuu-da, ko na da
tuu na'i ka. Ka xini u'u fia'a-i, ko ta ka'ni fia'a ka-1.
10 Juini tnau ini-da, ko kiu xi'in kiu kida Ianyuux
xa kuvete-da. Juini kunda'u-da, ko xia'an-da xaxii
Ianyuux nuu kue'e ka xa kue'e ka fiayiu. Juini fia
tuu nax neva'a-da, ko xaxii-da kuu ntdaa xa io.

11 Seyii, fiadi'i fiuu Corinto, fani-da ku'a-da, xa
n-ja'an kaxi-danuu-n. Va'axava'axemanifia'a-da
mee-n. 12 Natu ndi'u anu-da nuu-n. Ko mee-n,
ndi'u anu-n nuu mee-da. 13Ja'an-da nuu mee-n
nd ja'an iin seyi nuu da'ya kuechi-s. Xijan-da xa
juemani fia'a koio mee-n, nd Xxemani fia'a mee-da
mee-n.

Ka kuu mee-ro vefiu'u nuu tuu Ianyuux Ndito

14N4 kuu uu ngutu ka yuku xa fia xika #in nuu-ti,
kuu xa tuu-ro xi'in fiayiu fia kunduu xi'in Cristu.
Maxku juejoon koio-n xa ku kuu iin nuu-n xi'in
Nayiu Na jandixa Cristu. ¢Nanda kua'a xa kunduu
#in Nayiu Xika nuu kanda, xi'in in Aayiu Xika nuu
nee? 15 Nani fiatu Xani ini #n nuu Cristu xi'in
kui'na, dani fia kua'a xa kani ini iin nuu fiayiu
jandixa Cristu xi'in fiayiu fiatu jandixa-ia. 16 Na
kua'a xa vefiu'u nuu tuu Ianyuux Ndito, ku kuu iin
nuu xi'in santu n-kidava'a fiayiu. Io xa kutnuni ini

koio-n xa mee-n kuu nuu tuu Ianyuux Ndito. Ja'an
tnu'u Ianyuux:

Kutuu-r xi'in fiayiu jan,

kaka mee-r me'fiu mee-i.

Ku kuu-r Ianyuux ka jandixa-i,

te ku kuu koio mee-i fiayiu Xemani-r.

17Dani ja'an tnu'u Ianyuux:

Maxku kada koio ka mee-n,

na ka kida fayiu fatu ka jandixa fia'a mee-r.

Ku kuu koio mee-n fayiu diin nuu mee-r.

Maxku tnii koio ka-n xa kui'a kaa.

Te dada kueka va'a fia'a mee-r mee-n.

18 Te ku kuu mee-r Taa-n.

Te ku kuu koio mee-n da'ya yii-r xi'in da'ya di'i-r.
Du'aja'an Ianyuux taxnuni nuu ntdaa xa io.

7
1 Nani mani-da, ku'a mani-da, X4 n-tnii-ro tnu'u
n-taxi Ianyuux. Xijan kuu xa na dandoo-ro
ntdantu'u xa ja'an lanyuux xa kui'a kaa. Na
ku yu'u-ro nuu Taa-ro Ianyuux te kada-ro xa
juini mee-ia, xa ndundoo yiki kufiu-ro xi'in xaxt-
nuni-ro.

N-ka natu ini flayiu Corinto kuechi-i
2 Kueka va'a fia'a-n xi'in ntdaa anu-n. Na
n-kida-da xa u'u nuu-n, ni in-n. Na n-kida-da
xa na kada in-n xa u'u, fia n-danda'u fa'a-da, ni
iin-n. 3 Natu ja'an-da xa'a xa tekuechi fia'a-da. Xa
n-ja'an-da xa xtuu-n anu-da. Io tu'a-da xa kuu-da

xi'in-n a kutuu-da xi'in-n. 4Io-da kue'e confianza
nuu-n. Najuen tnu'u fia'a-da nuu ntdaa fayiu.

Juini kue'e vida ya'a-da, ko kuka'nu anu-da te yo
kuvete-da xaxe'e-n.

5 Na n-kixee-da Macedonia, na n-kua'a-da xa
ndetatu-da. Kue'e vida n-ya'a-da. Kiu xi'in kiu
fayiu fa ka jandixa Cristu, n-ka jantna'a tnu'u-i
xi'in-da. Te n-yu'u anu-da xaxe'e mee-n, Xxa nada
fia'a ma jandixa koio ka-n. 6 Ko xia'an Ianyuux
tnu'u kanu ini nuu fiayiu kuita anu. N-taxi-ia tnu'u
kanu ini nuu mee-da, na n-kida-ia xa n-kixee Tito.
7Kuka'nu anu-da, xaxe'e xa n-kixee Tito, ko dani
kuka'nu anu-da, xaxe'e xa kuka'mu anu mee-s
xaxe'e mee-n. N-ja'an-s xa ka kukajan ini-n xa jini
Na'a-n. N-najani-s xa ka tnau ini-n. N-ja'an-s xa ka
juini-n xa jandixa koio-n tnu'u-da. Te xijan kuu xa
n-kuvete-da xa n-kuvete-da.

8Juini n-kida-da xa n-ka tnau ini-n, xaxe'e carta
n-kidava'a-da, ko n-ndofiu'u xa da kada-da. Juini
n-tnau ini-da xaxe'e carta jan, ko fatuka tnau
ini-da vitna. Xini-da xa n-ka tnau ini-n, ko xaku

ni kiu. 9 Vitna kuvete-da. Natu kuvete-da xaxe'e
Xa n-kida-da xa n-ka tnau ini-n. Kuvete-da xa
hora n-ka tnau ini-n, n-ka natu ini-n kuechi-n

nuu Ianyuux. N-juini Ianyuux xa tnau ini koio-n
xaxe'e kuechi-n. Nux fia n-kidava'a-da n-kuu, te

dani kutuu -n xi'in kuechi-n. 10Xaxe'e xa n-ka tnau
ini-n xaxe'e kuechi-n na n-juini Ianyuux, n-ka

natu ini-n kuechi-n nuu-ia, te n-dakaku fia'a-ia.
Te du'a fiatuka ka tnau ini-n. Nayiu fatu jandixa
Ianyuux, juini tnau ini-i, ko fatu Xinifiu'u, te
dani kuu koio-i xi'in kuechi-i. 11 Kunde'a koio-n
nax n-ya'a. Xaxe'e xa n-ka tnau ini-n na n-juini
Ianyuux, n-ka kidatniu-n xa kada koio-n xava'a.
N-ka ja'an ndaa-n xaxe'e-n. N-ka Kiti ini-n, te n-ka
yu'u-n. N-ka kukajan ini-n xXa jini fia'a-n mee-da
inka vuelta, te n-ka xio anu-n xa kada u'u-n se
n-kida xa u'u. Xi'in ntdaa xa n-ka kida-n, xa

n-ka dande'a fia'a-n xa ka juini-n xa kada koio-n
xava'a. 12 N-kidava'a-da nuu mee-n, xa dande'a

tna'a mee-n xa xandaa kuu xa kada koio-n na
n-ja'an-da. Te nde'a lanyuux xa da kada koio-n.

I3Xijan kuu xa kuka'nu anu-da.

Kuka'nu anu-da, ko dani yo kue'e kuvete-da,
xaxe'e xa kuvete Tito. N-ka chindee-n-si Xxa fatuka
yi ini-s, n-ka kida-n, ntdaa-n, xa ndetatu anu-s.
14 N-ja'an va'a-da xaxe'e mee-n, te n-ka kida-n
xa Natu kujanuu-da. Nani n-ja'an-da meni xan-
daa nuu mee-n, dani n-dande'a fa'a-n mee-da xa
meni xandaa n-ja'an-da nuu Tito, hora n-ja'an
va'a-da xaxe'e mee-n. 15 Yo va'a xemani fia'a Tito
mee-n, Xxaxe'e xa naja'an-s nanda n-ka jandixa-n
tnu'u-s. Ja'an-s xa fia n-ka kuxee ini-n, ja'an-s xa
yo kue'e n-ka kukajan ini-n xa kada koio-n xava'a.
16 Kuvete-da. Io-da ntdaa confianza nuu-n.

8

Juria'a koio-n jundu ndofiu'u ka

1 Nani-da ku'a-da, juini-da xa jini koio mee-n
Xamani n-xia'an Ianyuux fiani-ro ku'a-ro xtuu do
Macedonia. 2Juini kue'e xa kue'e vida ka ya'a-i, ko
danikuvete-ixa kuvete-i. Juini yonde'e kunda'u-i,
ko n-ka xia'an-i xa n-ka xia'an-i nuu fani-ro xi'in
ku'a-ro xtuu fiuu Jerusalén. 3 Ja'an ndaa-da xa
n-ka xia'an-i ntdaa xa n-kua'a-i, te kue'e ka. 4 Natu
n-xijan-da xa jufia'a-i. Mee-i, yo n-ka xijan-i xa
kada-da xamani xa juejoon-da xa mee-i tuku kun-
duu koio xi'in-da, xa chindee-i nani-ro ku'a-ro
ndofiu'u ka. 5 N-xani ini-da xa ita'u ni xa jufia'a-i,
chi yo kunda'u-i. Ko fia'a. N-ka kukajan ini-i xa
kada-i ntdaa xa juini Ilanyuux. Ditna ka n-xia'an-i

mee-i nuu lanyuux, te dada n-ka xio anu-i xa
kada-i dava'a nga xa kajan mee-da. 6 Xijan kuu
xa n-xijan-da nuu Tito xa chindee fia'a-s mee-n,
xa daxinokava koio-n tniu n-ka kixe'e-n, na n-xo

tuu-s xi'in-n. 7 Yo va'a ka kida-n ntdaa xa ka
kida-n. Ka jandixa-n Cristu Jesus. Ka xian tnu'u-n

tnu'u Jesucristu nuu fAayiu. Ka kutnuni ini-n
tnu'u-ia, te ka kida-n xava'a. Ka xemani na'a-n
mee-da. Io xa tnii koio-n xXa tnii koio ka-n xamani
ya'a tuku, xa chindee koio-n fani-ro ku'a-ro ka

ndofiu'u ka.

8 Natu ta'u tniu-da nax jufia'a-n nuu fani-ro
ku'a-ro Jerusalén. Diko ni juini-da xa jini koio-n
nax n-ka kida fani-ro ku'a-ro Macedonia. Nux
xandaa kuu xa xemani-n Hani-ro ku'a-ro, io xa
dande'an-yi xa xemani-n-yi. 9 X4 n-ka xini-n xa-
mani Xto'o-ro Jesucristu. Ka xini-n xXa juini n-xo
tuu kuika-ia andiu, ko na n-kixee-ia fufiayiu ya'a,
te n-kunda'u-ia. N-kunda'u-ia xaxe'e mee-n, xa
kutuu kuika koio mee-n andiu.

0 Xaxe'e mee-n, du'a kachitnu'u-da. Kuia
n-ya'a-ro, va'a n-ka kixe'e-n xa nakueka koio-n xa
jufia'a-n. N-ka juini-n xa kada koio-n xa'a. 11 Vitna

daxinokava koio-n xa n-ka kixe'e-n. Nani n-ka xio
tu'a-n xa kada-n, dani kada koio-n nd io na ]ua an.

Kada koio-n ntdaa xa kua'a-n. 12Nux juini iin fiayiu
Xajufia'a-i, te kuekava'a lanyuux dava'anga xaio.
Natu xijan Ianyuux xa jufia'a-i Xxa fia tuu nax io.
13Nadu xa juini-da xa jufia'a mee-n xa kutuuva'a
koio inka fayiu, te du'a kue'e vida ya'a koio mee-n.
14 Juini-da xa kua'a xa kutuu va'a koio mee-i,
nd xtuu va'a mee-n. Vitna xXtuu va'a mee-n, te
ndofiu'u ka mee-i. Mee-n ka kua'a xa chindee-n-yi
vitna, te inka kiu, na chindee fna'a mee-i mee-n.

Dani kutuu va'a koio mee-i, te kutuu va'a koio
mee-n. 15 Kuu nd ja'an tnu'u Ianyuux: “Se n-xo
nachii kue'e mana fa tuu nax ndoo ka, te se n-xo
nachii ita'u ni, ha ndofu'u ka-s.”

Tito xi'in se ka kidatniu xi'in-s

16 Na kuta'u-da Ianyuux xa n-kida-ia xa nani
ndu ini mee-da xaxe'e-n, dani ndu ini Tito
xaxe'e-n. 17 Na n-xijan-da xa ji'in-s nuu-n, te
n-xejoon-s. Na n-kidajuexa-da-s, ni ita'u ni. Ji'in-si
xaxe'e xa ndu ini-s xaxe'e mee-n, te juini-s xa
ji'in-s.

18 Tunda'a-da inka fiani-ro xi'in Tito. Xian
tnu'u-s tnu'u Jesucristu nuu fiayiu, te ntdaa fayiu
jandixa Cristu ka ja'an va'a xaxe'e-s. 19 Nani-ro
xi'in ku'a-ro ntdaa vefiu'u Macedonia, nduku-s-si
xa kunduu-s xi'in-da, hora kada-da xamani ya'a.
Te xamani ya'a, kida-da xa jini koio ntdaa fiayiu
xa Ia kunxa'nu ka kuu Ianyuux jandixa-ro. Diuni
juini-da xa dande'a-da ntdaa fayiu xa ka kida
mee-n xava'a. 20 Du'a ka kida-da, xa ma tekuechi
fa'a niiin fayiu Xa kida-da xa u'u, chi kue'e xa n-ka
doko-i io. 21Juini-da xa jini Ianyuux xi'in ntdaa
hayiu Xa ka kida-da meni xava'a.

22 Te tunda'a-da inka fiani-ro tuku. Kue'e vuelta
Xa n-xini-da xa juini-s xa kada-s xa juini Ianyuux.
Va'a kida-s ntdaa xa kida-s. Io-s kue'e confianza
nuu mee-n, te na'a-da xa va'a kadatniu-s xi'in-n.
23 Tito, kuu-s se kunduu xi'in mee-da, kidatniu-da,
nduu-da, xaxe'e mee-n. Uu ka fani-ro, kuu-s se
tunda'a fia'a fani-ro vefiu'u ya'a. Ka kidatniu-s xa
koo koio ntdaa ﬁayiu xafiu'u nuu Cristu. 24 Xijan
kuu xa_kueka va'a koio-n-si. Dandea koio-n
Nani-ro ku'a-ro, xa ndaa xa xemani va'a-n fayiu

xi'in lanyuux. Du'a kutnuni ini koio-s nakuenda
ja'an va'a-da xaxe'e-n.

9
Kuvete koio-n hora xia'an-n iin xa ndofiu'u fiayiu

1 Natu ndofiu'u xa ja'an-da kuenda tvini ka xa-
jan tna'a-n xaxe'e fiani-ro ku'a-ro ka jandixa Je-
sucristu. 2Xini-da xa ka juini-n xa chindee-n-yi.
Nuu fiani-ro ku'a-ro Macedonia, xa n-ja'an va'a-da
xaxe'e-n. Ja'an-da xa nde xd nduxi x4 xndaxio
tu'a mee-n, se Acaya, xa chindee koio-n. Xaxe'e
xa ka kida mee-n xamani ya'a, kue'e fiani-ro
ku'a-ro Macedonia ka juini xa chindee mee-i
tuku. 3Tunda'a-da fiani-ro nuu-n vitna, xa chindee
fia'a-s xa koo tu'a koio-n, na n-ja'an-da. Xa n-ja'an
va'a-da xaxe'e-n, te fia juini-da xa du'a ma koo.
4 Chi nux naxee koio iin uu fani-ro Macedonia
xi'in-da, te ta koo tu'a koio ka-n, te ya'a-da xa
januu nuu-s, xaxe'e xa n-xio-da confianza nuu-n.
Te mee-n tuku, kujanuu koio-n nuu-s. > Xijan kuu
xXan-xaniini-da xa ndofiu'u xa kajan-da fiani-ro, xa
juindodo nuu-s ji'in, Xa chindee fia'a-s xa koo tu'a
ntdaa. X4 n-ka ja'an-da xa juini-n xa jufia'a-n iin
xXa va'a xa va'a. Nux du'a kada-ro, te du'a kuu iin
xava'a kada koio-n, te ma kuu iin xa xia'an nga te
dada natu ini-n.

6 Naja'an koio-n xa ja'an-ro: Nux xate iin seyii
ita'u ni triu, te ita'u ni xa kax ko'o-s ni'i-s. Nux
xate-s kue'e triu, te kue'e xa kax ko'o-s ni'i-s.
7 Mee-n du. Na jufia'a koio-n nanda ka juini-n
xa jufia'a-n. MaxKku jufia'a-n ni #n xa fa juini-n
xXa jufia'a-n. Maxku tnau ini koio-n, maxku
jufia'a-n xaxe'e xa xijan mee-da. Chi xemani



2 Corintios 9:8 xXxi 2 Corintios 9:15

Ianyuux fayiu kuvete hora xia'an-i iin xa xia'an-i.
8 Kua'a Ianyuux xa taxi-ia xamani-ia xi'in xam-

ani-ia nuu-n. Kiu xi'in kiu tnii koio ka-n ntdaa xa
ndofiu'u-n. Taxi-ia Xxa ndofiu'u mee-n, te taxi-ia xa

jufla'a nga-n xajufia'a nga-n nuu inka fiayiu. 9Ja'an
tnu'u Ianyuux:

Se kui'a fia n-kuu-s.

N-xia'an-s nuu fiayiu ka kunda'u.

Nikava nikuita ndoo xava'a n-kida-s.

10N4 xia'an Ianyuux triu nuu se xate triu, te dada
xia'an-ia tila xa kaxi-s, da taxi-ia ntdaa xa ndofu'u
mee-n, te kada-ia xa kada koio-n xa kada koio ka-n
xava'a. 11 Taxi Ianyuux kue'e xa kue'e ka nuu
mee-n, Xa kue'e xa kue'e ka jufia'a nga mee-n nuu
inka hayiu. Kane'e-da ji'in xa jufia'a koio mee-n,
te xijan kada xa jufia'a koio fani-ro ku'a-ro xa
n-kuta'u-i nuu Ianyuux. 12 Na kada koio mee-n
Xamani ya'a, jufia'a-n xa ndofiu'u ka nuu fiayiu ka
kunduu xi'in Ianyuux, te diuni kada-n xa jufia'a
koio mee-i xa n-kuta'u-i xi'in xa n-kuta'u-i nuu
Ianyuux. 13 Na kada koio-n xamani ya'a, jini koio
Nani-ro ku'a-ro xa ka jandixa mee-n tnu'u Jesu-
cristu, te jufia'a koio-1 xa n-kuta'u-i nuu Ianyuux.
Diuni jufia'a koio-i Xxa n-kuta'u-i, xaxe'e xa ka kun-
duu-n xi'in mee-i, hora xia'an-n xamani ya'a nuu
mee-i, Xi'in nuu ntdaa fiani-ro ku'a-ro. 14 Te kajan
ta'u koio-i nuu Ianyuux xaxe'e-n. Juemani fia'a
koio-1 mee-n, xaxe'e Xa taxi lanyuux xamani-ia
xi'in xamani-ia nuu-n. 15 jNa kuta'u-ro Ianyuux
Xaxe'e xamani taxi-ia! jNa ni'i-da tnu'u ja'an-da
nanda xemani fia'a lanyuux!

10

Mee-da, Spalu, se n-tunda'a Ianyuux kuu-da

1 Mee-da, Spalu, xijan-da nuu-n, xa maxku
daxio koio-n tnu'u-da. Na n-jandixa Cristu Taa-ia
Ianyuux, da jandixa mee-da Ianyuux. Se va'a
n-kuu Cristu, se fiatu n-kuxee ini nuu lanyuux. Te
du'a kuu mee-da. Ka ja'an-s xa kunda'u kukee-da
nuu-n hora tuu-da xi'in-n, te ka ja'an-s xa yo
ndunde'e-da nuu-n hora xika tuu-da. 2 Xijan-da
nuu-n xa maxku kadajuexa fa'a koio-n, xa
ndunde'e-da nuu se ka ja'an xa kida-da dava'a nga
xa juini-da xa ni'i-da xa juini-da. 3 Xandaa kuu xa
kuu-da iin seyii, nd kuu dava'a nga inka seyii, ko fia
jantna'a-da nd jantna'a inka seyii. 4 Jantna'a-da,
ko fiatu Xetniu-da xa xetniu fiayiu fiatu ka jandixa
Cristu. Jantna'a-da xi'in xa taxnuni lanyuux, xa
danaa-da ntdaa xa kida xa ma jandixa koio fayiu
Ianyuux. Kuu na kuu xa danaa-da iin cuartel a iin
vekaa ka'nu. Dajane-da xeve'e, danaa-da ntdaa
xa io. > Dande'a fia'a-da xa fia ka xani ini va'a se
jjan. Dande'a fia'a-da xa se najuen tnu'u mee-s
ka kuu-s, se fiatu juini xa jini koio mee-n Ianyuux.
Kada-da xa dandoo koio-n xaxtnuni mee-s, xa
kada koio-n xa juini Cristu. 6 Na kada koio mee-n
nd io na jua'an xa jandixa va'a koio-n Cristu, te io
tu'a mee-da xa kada u'u-da ntdaa se ka kuxee ini.

7 Ka xini-n nanda kaa xa xnde'a-n, te ka xani
ini-n xa kutnuni ini-n. Nux xani ini #n fayiu xXa
kunduu-i xi'in Cristu, io Xxa najani ini-i Xa nani
kunduu-i xi'in Cristu, dani kunduu mee-da xi'in
Cristu tuku. 8Ja'an-da xa n-taxi Xto'o-ro xa tax-
nuni-ia nuu mee-da, te n-tunda'a fia'a-ia mee-da
nuu mee-n. Te ma kujanuu-da xa du'aja'an-da. Na
n-taxi-ia Xa taxnuni-ia xa danaa fia'a-da, n-taxi-ia



2 Corintios 10:9 xXxiii 2 Corintios 10:18

Xa taxnuni-ia xa chindee fia'a-da. 9 Na juini-da
xa kani ini koio-n xa kidava'a-da carta nuu-n xa
dayu'u fia'a-da. 10 Xini-da xa ka ja'an-s: “Carta
kidava'a Spalu kuu xa taxnuni-s xi'in xa ndakus-s,
ko mee mee-s fia ndaku-s, te fiatu Xinifiu'u tnu'u
ja'an-s.” 11 Na kutnuni ini koio-s xa nani kuu-da
hora tuu xika-da, dani ku kuu-da hora kutuu-da
xi'in-n. Xa kidava'a-da xi'in xa kada-da, i#in nuu
kuu.

12 Na kua'a-da xa dadavatna'a-da xi'in se ja'an
va'a mee-s. Ka chiku'a tna'a-s mee-s, ka dada-
vatna'a-s mee-s. Du'a kuu xa xa lilu ka kida-s.
13 Na n-taxi Ianyuux tniu-da, n-tunda'a fia'a-ia
mee-da nde Corinto. Nux ja'an va'a-da, ja'an
va'a-da xaxe'e tniu n-taxi lanyuux. 14 Kidatniu-da
xi'in mee-n, xaxe'e xa n-tunda'a fia'a Ilanyuux
nuu-n. Ki'na ka mee-da n-xee nde fiuu-n, xa ka-
chitnu'u-da tnu'u Jesucristu. 15 Natu ka najuen
tnu'u-da mee-da xaxe'e tniu n-ka kida inka fayiu.
Xndetu-da, xa hora jandixa va'a koio ka mee-n,

dani kadatniu koio ka mee-da me'fiu mee-n. 16 Te
dadajufiatnu'u-da tnu'uJesucristu nuu fiayiu Xtuu

xika ka dada mee-n. Chi ma najuen tnu'u-da
mee-da xaxe'e tniu ka kida inka fayiu.

17Nux ja'an va'a iin fiayiu, na ja'an va'a-i xaxe'e
Xto'o-ro. 18 sNax Xinifiu'u nux ja'an va'a in seyii
xXaxe'e mee-s? Xa xinifiu'u kuu xa xitotnuni
Ianyuux mee-s, te ja'an va'a mee-ia xaxe'e-s.

11

Se ka ja'an xa Ianyuux n-tunda'a mee-s, ko fla
ndaa

1 ¢Ka xani ini-n xa ja'an-da nd ja'an iin se lilu a?
Ko io xa kunini na'i koio ka-n. Joon, kundetu kuee
koio-n. 2 X4 n-kida Ianyuux xa yo va'a xemani
fa'a-da. Na kida iin seyii nuu da'ya di'i-s hora
tnunda'a-i, da n-kida fia'a-da mee-n. N-xia'an-da
tnu'u-da nuu Cristu, xa jufia'a-da mee-n nuu
mee-ia. Te juini-da xa ku kuu koio-n na kuu iin
dichiluchi va'a tnunda'a xi'in idini seyii. 3 Ko ndu
ini-da xaxe'e-n. Io seyii ka juini xa kada maxu
Na'a-s. Danda'u na'a-s mee-n, na n-danda'u kui'na
Eva. N-ja'an kui'na tnu'u vete, ko fia n-kutnuni ini
Eva xa tnu'u vete n-kuu. Juini-da xa va'a kutnuni
ini koio mee-n. Juini-da xa juemani koio-n Cristu,
juini-da xa jandixa koio-n-ia xi'in ntdaa anu-n.
4 Se ijan, tuku kachitnu'u-s Jesus, ka dama-s-ia.
N-ka tnii mee-n Espiritu lanyuux. Se ijan ka kida
xa dandoo-n Espiritu lanyuux, xa kada-n xa juini
kui'na. N-ka tnii mee-n tnu'u Jesucristu. inka tnu'u
kachitnu'u-s nuu-n, te ka xejoon-n. Dava'a nga se
vaxi, te ka xeka va'a-n-si. Te ndu ini-da Xa nada
fia'a kueka va'a koio-n tnu'u ka ja'an-s. >Kaja'an-s
xa kunduu-s xi'in Cristu, ka ja'an-s xa se n-tunda'a
Ianyuux ka kuu-s. Va'a xa va'a ka najuen tnu'u-s
mee-s. Ja'an mee-da xa fiatu kunxa'nu ka mee-s
dada mee-da. Juini fia ja'an vivo-da, ko kutnuni
ini va'a-da xa ja'an-da. Kiu xi'in kiu, ntdaa xa
kida-da, n-dande'a fia'a-da xa kutnuni ini va'a-da
tnu'u va'a Jesucristu.

7 Nuncas fia n-jen ya'u-da na n-kachitnu'u-da
tnu'u Ianyuux. N-ka ni'i mee-n xa kutuu va'a
koio-n xi'in Ianyuux, ko n-xo kunda'u n-xo kukee
mee-da. {Ka Xaniini-n xa xa'a kuu xa n-kida-da xa
u'u nuu-n a? & Kuu nd kuu xa n-du'u-da fiani-ro

ku'a-ro inka vefiu'u, xa ma ndofiu'u xa kajan-da
nuu mee-n xa kundeka fia'a-n. 9 Na n-xo tuu-da
xi'in-n, juini n-ndofiu'u ka-da, ko ni iin xa fia
n-xijan-da nuu-n. Na n-ka xee fiani-ro Macedonia,
n-ka taxi nga mee-s ntdaa xa ndofiu'u-da. Kiu
jjan fia n-xijan-da ni iin, te vitna ma kajan-da ni
iin. 10N4 n-ja'an Cristu xandaa, da ja'an mee-da
xandaa. Juini-da xXa ni iin fayiu distrito Acaya,
maxku ja'an xa n-xo ndeka fia'a-i. 11 Te, ¢nakuenda
xa du'a ja'an-da? ¢Xaxe'e Xa fiatu Xemani fa'a-da
mee-n a? jNa'al Na'a Ianyuux xa yo xemani
Na'a-da mee-n.

12 Ko na kida-da vitna, du'a kada na'i ka-da,
xa ma kua'a xa ja'an koio se ijan xa kuu mee-s
na kuu mee-da. 13 Na n-tunda'a Cristu mee-s.
Ka danda'u-s fiayiu. Ka ja'an-s xa ka kuu-s se
n-tunda'a Cristu, ko fia ndaa. 14 Mee kui'na kida
xa kaa-1 na kaa angel, ia xinokuechi nuu Ianyuux,
ia vaxi xi'in xadifiu Ilanyuux. 15 Te diuni, ¢ nakuenda
ka xani ini-n xa ma kada koio se ijan na ka kida-s?
Se xinokuechi nuu kui'na ka kuu-s, te ka kida-s xa
kaa-snakaasekidaxava'a. Konanikakida-s, dani
ndadandaa fia'a lanyuux mee-s.

Ntdaa vida n-ya'a Spalu
16 inka vuelta ja'an-da xa maxku kani ini koio-n

xa n-nduloko-da.. Ko nux ka xani ini-n xa
n-nduloko-da, ko kundetu koio-n, na ja'an-da na

ja'an iin se lilu. Juejoon koio-n xXa na najuen
tnu'u-da mee-da ita'u ni. 17 Vitna, fiatu ja'an-da
tnu'u Xto'o-da. Diko ni najuen tnu'u-da mee-da,
nd ja'an iin se n-nduloko. 18 Io kue'e fiayiu ka
najuen tnu'u mee-i fiufiayiu ya'a. Te dani dafia,
¢nax kuu xa na najuen tnu'u-da mee-da? 19 Andix

ka kuu se kutnuni ini va'a, te kundee ini koio-n
nuu se n-nduloko. 20 Nux ka kida-s xa ka kuu-n
se kidatniu du'a nuu mee-s, dani xndetu kuee-n
nuu-s. Nux ka xetniu fa'a du'a-s, te fia tuu nax ka
ja'an mee-n. Nux ka danda'u fia'a-s xi'in tnu'u-s,
te kidajuexa fia'a-s xa kada koio-n xa juini mee-s,
te ka xejoon-n. Nux se taxnuni nuu-n ka kuus-s,
ko vatuka. Nux ka katu-s nuu-n, ko dani ka xeka
va'a-n-si. 21 jKujanuu-da nuu-n, xa fla n-ndunde'e
mee-da nuu-n, na n-ka kida fia'a mee-s!

Ja'an-da na ja'an iin se lilu. Nux ka ja'an va'a
mee-s xaxe'e mee-s, te ja'an va'a mee-da xaxe'e
mee-da tuku. 22 ;Ka ja'an-s xa ka kuu-s se Israel
a? Mee-da tuku. ¢Ka ja'an-s xa ka kuu-s da'ya
taxa'nu tnetnu-s Abraham a? Mee-da tuku. 23 ;Ka
ja'an-s xa ka kuu-s se xinokuechi nuu Cristu a?
Ja'an-da na ja'an iin se n-nduloko, ko ja'an-da xa
kuu-da iin se xinokuechi yo va'a ka dada mee-s.

Kue'e ka n-kidatniu mee-da dada mee-s. Xaxe'e
Cristu, n-yindi'u-da vekaa kue'e ka vuelta dada

mee-s. Kue'e ka vuelta n-ka janfia'a fiayiu mee-da
dada mee-s. Kue'e vuelta xaku nga kuu-da. 240'on
vuelta n-ka janfia'a sexa'nu Israel cuarta fi. Hn
iin vuelta n-ka janfia'a-s oko xaun koon vuelta.
25 Uni vuelta n-ka janfia'a soldado romano baston.
kn vuelta n-ka janfia'a fiayiu yuu, xa ka'ni fia'a-1.
Uni vuelta nduxi barcu nuu jua'an-da ndute mar.
Te oko koon hora n-kundee ini-da nuu ndute.
26 Kue'e vuelta n-xikonuu-da fiuu xi'in fiuu, te
n-xio kue'e xa n-kida xa yu'u-da. N-ya'a-da de'va
na'nu. N-ya'a-da nuu io fiadu'u. N-Kka xini u'u fia'a
Nayiu Israel, te n-ka xini u'u fia'a fiayiu fia ka kuu
Nayiu Israel. N-ya'a-da fiuu na'nu, n-ya'a-da yuku,
n-ya'a-da nuu ndute mar. N-ka xini u'u fia'a se

ka danda'u fiayiu, se ka ja'an xa ka kuu-s fiani-ro,
ko fia ndaa. 27 Yo nde'e n-xo kidatniu-da, te kue'e
vida n-xo ya'a-da. Io kiu ni fia n-xo kidi-da. N-xo
kojon-da. N-xo yichi-da ndute. Kue'e vuelta fia
n-xio tiempo xa kaxi-da, xa chindee-da inka fayiu.
N-xo0 kuvixi-da, te fia n-xio da'ma-da.

28 Kiu xi'in kiu kue'e vida ya'a yiki kufiu-da,
ko diuni kue'e vida ya'a anu-da, xaxe'e xa ndu

ini-da xaxe'e fani-ro xi'in ku'a-ro ntdaa venu u.
29 Nux iin fiayiu fia kundee ini xa jandixa na'i ka-i

Xto'o-ro Jesucristu, te juini-da xa nujuiin-da difii-i,
Xa jufia'a-da tnu'u kanu ini nuu-i. NuxX #n fayiu
ndua xa kida-i xa u'u, te kujanuu mee-da, te tnau
ini mee-da. 30 Nux io xa ja'an va'a-da xaxe'e-da,
ja'an-da xa fia ndaku-da. 3! Na'a Ianyuux xa fia
ja'an-da tnu'u vete. Kuu-ia Taa Xto'o-ro Jesucristu.
Na jufia'a-ro xa n-kuta'u-ro nuu-ia, kuia ma jin
ndi'i. 32 Na n-xo tuu-da nuu nani Damasco, te
n-nanduku fia'a gobernador. N-kidatniu-s nuu se
kunxa'nu ka nani Aretas. N-ta'u tniu-s soldado-s,
xa kadi koio-s ye'e fiuu Damasco, xa tnii presu
Na'a-s mee-da. 33 Ko fiani-ro n-ka dakeé fia'a xiti iin
yika ka'nu, te n-ka nune fia'a-s iin ventana xeve'e
ka'nu fiuu jan, te du'a n-kuu xa n-kaku-da.

12

N-xe'en Spalu nuu tuu Ianyuux
1 Na tuu nax ni'i-da, xa ja'an va'a-da xaxe'e-da.
Ja'an-da nax n-kida Xto'o-ro Jesucristu. N-datu
ini fa'a-ia, n-dande'a fna'a-ia mee-ia xi'in xa tax-
nuni-ia. 2 Xini-da iin seyi kunduu xi'in Cristu.
X4 n-kuu uxi koon kuia n-tnii lanyuux mee-s, xa
n-xe'en-s xi'in-ia nde andiu nuu tuu-ia. Na xini-da

nux n-xe'en yiki kufiu-s, o meni anu-s. Ko Ianyuux
na'a nax n-kuu. 3+ Xini-da xa ndeka Ianyuux
se ijan n-xe'en nde andiu, nuu nani paraiso. Na
Xini-da nux n-xe'en yiki kufiu-s, o0 meni anu-s.
Na'a [anyuux nax n-kuu, ko fia xini mee-da. Te
jjan n-teku-s tnu'u fia kua'a xa ja'an-s, chi fia
n-xejoon lanyuux xa ja'an-s tnu'u jan. 5 Ja'an
va'a-da, xaxe'e iin seyii kuu na kuu se ijan, ko
xXaxe'e mee-da, ma ja'an va'a-da. Xaxe'e mee-da,
ja'an ni-da xa fia ndaku-da xa kada-da tniu n-taxi
Ianyuux. 6 Nux n-juini-da xa najuen tnu'u-da
mee-da n-kuu, kua'a-da, ko dani ma ku kuu-da se
lilu, chi xandaa ja'an-da. Ko du'a fatu kida-da,
nada kani ini va'a ka in Hayiu xaxe'e-da. Va'a ka
xa kototnuni fia'a mee-i, mee-da xi'in tnu'u-da.
7Va'a xava'axan-dande'a fia'a Ianyuux. Xaxe'e
Xa n-xini-da in xava'a xa fia kua'a fiayiu xXa jini-i,
te n-kida Ianyuux xa fia ndaku-da. N-xejoon-ia xa
janfia'a kui'na mee-da. Kuu na kuu xa tuu fia'a
ka-i, xi'in iin ifiu deen. Du'a n-kida Ianyuux, xa fia
kua'a-da xa najuen tnu'u-da mee-da. 8 Uni vuelta
n-xijan-da nuu Xto'o-ro Jesucristu xa kine'e-ia
ifiu jan. 9 Ko n-ja'an-ia: “Xemani fia'a-r mee-n,
te xijan kuu xa fla tuu nax ndofiu'u-n. Hora
fia ndaku mee-n, te jini koio fayiu Xxa chindee
Na'a-r xi'in xa taxnuni mee-r.” Xijan kuu xa ku-
vete-da hora ja'an-da xa fia ndaku-da, chi hora
Nna ndaku mee-da, tnii-da xa tnii ka-da xandaku
Cristu. 10 Xijan kuu xa juini fia ndaku-da, ko
kuvete-da. Juini kui'a ka ja'an fiayiu nuu-da, ko
kuvete-da. Juini kue'e vida ya'a-da, ko kuvete-da.
Juini ka xini u'u fia'a fiayiu, ko kuvete-da. Juini
Na kua'a-da xa kada-da xa juini-da, ko kuvete-da.

Kuvete-da xaxe'e Cristu. Xaxe'e mee-ia, nahora fia
ndaku-da, hora ijan, taxi-ia xandaku mee-ia.

Yo ndu ini Spalu

11 Xa n-kuu-da iin se lilu. X4 n-ja'an va'a-da
xaxe'e-da, ko mee-n n-ka kidajuexa fia'a. N-xio
xa ja'an va'a koio mee-n xaxe'e-da, ko fia n-ka
kida-n. Se ka ja'an xa n-tunda'a Ianyuux mee-s,
na ka kunxa'nu ka-s dada mee-da. Juini fia
ya'u-da ni iin, ko fia kunxa'nu ka mee-s dada
mee-da. 12 Na n-xo tuu-da Xi'in-n, n-dande'a fia'a
Ianyuux xa kuu-da iin se n-tunda'a-ia. N-kida-ia
milagru xi'in tniu ka'nu ka, xa ni in fayiu ma
kua'a xa kada-i. N-kida-ia xa n-ka yu'u-n te n-ka
kuvete-n. N-kundee ini-da, nde n-kida-da tniu
n-taxi-ia me'fiu-n. 13 ;Nakuenda ka xani ini-n xa
va'a ka fani-ro ku'a-ro inka vefiu'u dada mee-n?
¢Ka xXani ini-n Xa n-kida-da xa u'u nuu-n, hora
fia n-xejoon-da xa kundeka fia'a koio-n a? Nux
ka xani ini-n xa n-kida-da xa u'u nuu-n, jio xa
taxkanu ini fia'a koio-n!

14]o tu'a-da xa xee-da fiuu-n vuelta kuu uni, ko
ma juejoon-da xa kundeka fia'a koio-n. Najuini-da
Xa ni'i-da xaxii-n. Juini-da xa ni'i fia'a-da mee-n.
Chi fia ndofiu'u xa kuneva'a sekuechi xaxii-s xa
kundeka-s tadi'i-s, ndofiu'u xa kuneva'a sexa'nu
xaxii-s xa kundeka-s da'ya-s. 15 Kuvete-da xa ku-
vete-da xa taxi-da ntdaa xaxii-da, xi'in ntdaa xa
kuu-da, xaxe'e-n. Ko kuuna kuu xa ntna'a xemani
Nna'a ka-da mee-n, da xini u'u na'a ka-n mee-da.

16 Ka xini-n xa fia n-xijan fia'a-da ni #n. ¢Ka
xani ini-n xa se danda'u fia'a kuu-da u? ¢Ka
ja'an-s xa xijan-da tvini xaxe'e fiayiu kunda'u te
xetniu mee-da tvini jan u? 17 sKa xani ini-n xa

n-tunda'a-da fani-ro, Xxa na danda'u na'a-s mee-n
a? 18 Nxijan-da nuu Tito, xa ji'in-s fiuu-n, te
n-tunda'a-da inka fani-ro xi'in-s. ;N-danda'u fia'a
Tito mee-n a? N-ka xini-n Xa n-xani ini Tito
na n-xani ini mee-da, te n-kida mee-s na n-kida
mee-da.

19 Ka xani ini-n xa mee-da dada' an- -da xa du'a
ja'an-da, ko fia ndaa. Kunduu-da xi'in Cristu, te
ja'an-da xandaa nuu Ianyuux. Nani mani-da, ku'a
mani-da, ntdaa xa kida-da, kida-da xa kunduu
na'i koio ka mee-n xi'in Cristu. 20 Yu'u-da, nux
xee-da Corinto te nani'i fNa'a-da ka kida-n xa fia
juini-da. Yu'u-da xa nani'i fia'a mee-n xa kuu-da
xa fa ka juini-n. Yu'u-da, xa ka jantna'a-n, #in-n
xi'in inka-n, te kukuedi ini nuu tna'a-n. Yu'u-da,
xa ka Kiti ini-n, te ka kida-n, iin i#in-n, xa ka juini
mee-n. Yu'u-da, xa ka jan loko ka jan du'a-n, te ka
jan tnu'u tna'a-n. Yu'u-da, xa kuxee ini-n, te nuu
diin ka kuu-n. 21 Yu'u-da, xa hora xee-da fiuu-n, te
kada Ianyuux xa kujanuu-da xaxe'e-n inka vuelta.
Yu'u-da, xa tnau ini-da xaxe'e fiayiu Xtuu me'fiu
mee-n, Hayiu n-ka kida kuechi te nuncas fia n-ka
natu ini-i kuechi-i. Xa n-ka kida-i xa fatu kuu
xava'a, x4 n-ka kidi-i xi'in fiayiu fia n-tnunda'a
xi'in-i, xa n-ka kida-i ntdaa xa u'u n-ka kukajan
ini-i.

13

Na jandixa na'i koio ka-n Xto'o-ro Jesucristu

1 Xee-da fiuu-n vuelta kuu uni vitna. Nux
tekuechi iin fayiu xa n-dakua'a fia'a-da, te io xa
ja'an ndaa uu uni fayiu xa du'a kuu. 2 Na n-xo
tuu-da xi'in-n vuelta kuu uu, n-ja'an-da xa nux
naxee-da fiuu-n inka vuelta, te maxku taxkanu ini

ka-da fayiu n-ka kida xa u'u. Vitna, antecas xa
xee-da, ja'an-da nuu mee-i xi'in ntdaa mee-n, xa
ma kaku-n, ni #in-n. 3 Ka juini-n xa kototnuni
Na'a-n, nux ja'an-da xi'in xa taxnuni Cristu, a fia'a.
Ma ku kuu-ia Ia fia ndaku nuu-n. Dande'a fia'a-ia
me'fiu mee-n xa yo ndaku-ia, te dande'a fa'a-ia
xXa ja'an mee-da tnu'u n-taxi mee-ia. 4 Na n-ka
xatakaa-s Cristu, fna ndaku-ia, fia n-dande'a-ia
Nayiu Xa taxnuni-ia. Ko tuu-ia vitna, xi'in xa tax-
nuni Ianyuux. Mee-da tuku. Juini kunduu-da
x1'in Cristu, ko na ndaku-da, fiatu dande'a fa'a-da
xa taxnuni-da. Ko xi'in xa taxnuni Ianyuux ku-
tuu-da, xa ku kuu-da se xinokuechi nuu-n.

5> Jo xa kototnuni koio-n mee-n, nux jandixa-n
Cristu, a fia'a. Kototnuni na'i koio ka-n mee-n. ;Na
ka kutnuni ini-n xa tuu Jesucristu anu-n a? Nux
Na yoo-ia anu-n, du'a na'a-n xa fia jandixa-n-ia.
6Jo-da confianza xa kutnuni ini koio-n xa ja'an-da
xi'in xa taxnuni Cristu. 7 Xijan ta'u-da nuu

Ianyuux xa maxku kada koio-n xa u'u. Nadu xa
juini-da xa jini koio fiayiu xa kida mee-da xava'a.
Nux koo xa kani ini koio fiayiu xa fia kua'a-da xa
taxnuni-da nuu-n, ko vatuka. Diko ni juini-da xa

kada koio mee-n xava'a. 8 Nux xandaa kuu xa
ka kida-n xava'a, te ma ndofiu'u xa taxnuni-da
nuu-n. Chi diko ni taxnuni-da nuu-n xa kada
koio-n xava'a. 9Kuvete-da hora unu ndaku mee-n.
Kuvete-da hora ka kida-n xava'a. Te kuvete-da, xa
du'a fia ndaku mee-da. Kuvete-da, xa fia ndofiu'u
xa taxnuni-da nuu-n. 10Xijan kuu xa kidava'a-da
nuu-n, nini fia yoo-da xi'in-n, Xxa hora na kutuu-da
xXi'in-n, te ma ndofiu'u xa ndunde'e-da nuu-n xi'in
Xa taxnuni n-taxi Xto'o-ro Jesucristu. N-taxi-ia
Xa taxnuni-ia, Xxa chindee fia'a-da, fiadu Xxa danaa

Na'a-da.

11 Nani-da ku'a-da, na kuvete koio-n. Juejoon
koio-n xa kadatniu Espiritu lanyuux anu-n, xa ku
kuu koio-n fiayiu ka kida xava'a. Jufia tna'a-n
tnu'u kanu ini. Kani ini koio iin nuu-n, te kutuu
mani koio-n, iin-n xi'in inka-n. Te juemani fia'a
Ianyuux mee-n, te kada-ia xa kutuu va'a koio-n.
12 Tnitnanda'a-n, ntdaa mee-n, xa dande'a tna'a-n

xa xemani tna'a-n. 13 Ntdaa fiani-ro ku'a-ro ka
jandixa Jesucristu ka tunda'a xanyuux nuu-n.

14 Na taxi xto'o-ro Jesus xamani-ia nuu-n. Na
juemani fia'a Taa-ro Ianyuux. Na kunduu na'i
Espiritu Ii Xi'in-n ntdaa-n. Du'a na koo.

